ОЈУДГ „ 7 СЕПТЕМВРИ “ – ПЕХЧЕВО – ГОДИШЕН ИЗВЕШТАЈ

1.ВОВЕД

Воспитно - образовната и згрижувачка дејност на Општинска Јавната Установа –Детска Градинка “7Септември“- Пехчево, како дел од севкупниот воспитно - образовен процес, во текот на 2022/2023година се реализираше преку соодветна програма за работата на установата. Резултатите прегледно ќе бидат изложени во натамошниот текст на извештајот:



Заштитата на децата се остварува преку обезбедување на определени права, средства и облици, обезбедување на услови и ниво на животен стандард што одговара на физичкиот, менталниот, емоционалниот, моралниот и социјалниот развој на децата.



Во реализицијата на Програмата 2022/23 го унапредуваме  раниот детски развој  насочен кон децата од предучилишна возраст. Раниот детски развој се базира на меѓународната рамка која е содржана во Конвенцијата за заштита на правата на децата, како и постоечката национална законска и политичка рамка.



Предучилишната установа во своето работење, расте и е во подем во секој поглед. 



Особено задоволство ни причинува следењето на стручната и воспитно-образовната работа на установата преку соработка со пошироката општествена средина и стручните институции, исто  така и на интернационално ниво и секако преку нашиот фејсбук профилот кои се често посетени и прифатени. 

2.ОСНОВИ ЗА ОРГАНИЗИРАЊЕ НА ДЕЈНОСТА
Воспитно - образовната и згрижувачка дејност на Општинска Јавната Установа за деца-детска градинка “7Септември“- Пехчево , како дел од севкупниот воспитно - образовен процес, во текот на 2022/2023година се реализираше преку соодветно планирање, програмирање,  евидентирање и евалуирање на работата.

Нејзините резултати прегледно ќе бидат изложени во натамошниот текст на извештајот:

           2.1 Појдовни основи за организирање на дејноста

 Појдовни основи за организирање на дејноста на градинка“7Септември“-Пехчево се: 
Член 168 од Законот за заштита на деца Р.М. бр.23/13, 12/14, 44/14, 144/14, 10/15, 25/15, 150/15, 192/15, 27/16, 163/17,  21/18,  198/18   и  „Сл.весник  на  Р.С.М.” бр.104/19,   146/19,   275/19, 311/20  и  294/21), член 22 од Статутот на ОЈУДГ „7Септември“-Пехчево.

Програма за рано учење и развој (Сл. весник на Р.Македонија бр. 22/13, 12/14 од 06.03.2014г.) 
Стандарди за рано учење и развој кај децата од 0-6 години возраст, документ изработен од МТСП на Р.С.Македонија од канцеларијата на УНИЦЕФ; 
Условите кои ги обезбедува градинката за реализација на целите, задачите програмските содржини; 
Позитивните искуства и резултатите кои ги постигнала  градинка “7Септември“- Пехчево во повеќегодишниот период на плодна згрижувачко-воспитна и образовна активност; 
Најновите педагошко –психолошки научни сознанија за детските развојни и интелектуални потенцијали; 
Педагошко-психолошка литература за развој на детето до поаѓање во училиште.
Добро организираното воспитание и образование на децата од предучилишна возраст преставува концепт кој треба да биде заснован на добри и јасно прецизирани принципи од причина што овој сегмент од   образование и воспитание е од голем општествен интерес.

Згрижувањето и воспитувањето на децата од предучилишна возраст претставува појдовна основа за дејноста на установата за деца. Основната дејност се организира за згрижување, престој, нега, исхрана, воспитно-образовни, спортско-рекреативни, културно-забавни активности, мерки и активности за подобрување и зачувување на здравјето на децата, активности за поттикнување на интелектуланиот, емоционалниот, физичкиот, менталниот и социјалниот развој на детето до шест години односно до вклучување во основното образование.

2.2 ЛИЧНА КАРТА
	Име  на  установата
	Општинска ЈавнаУстанова за деца-Детска Градинка  ,,7Септември,,

	Адреса,  општина,  место
	Ул. ,,Даме Груев,,  бр.3  Пехчево

	Телефон
	033/ 441-331

	Фах
	033/441-331

	Е-маил
	detskagradinkapehcevo@yahoo.com

	Веб страна
	www.ojudg7septemvri.webs.com

	Основано од
	Влада на СРМ, Општина Пехчево

	Година на основање
	15.03.1982

	Верификација Бр на актот
	03-10

	Јазик на кој се изведува програмата
	Македонски

	Година на изградба 
	1977

	Тип на градба
	Наменски

	Површина на објектот
	540м2

	Установата работи во смена
	Една

	Начин на загревање
	Централно греење


     2.3 Приоритетни цели и задачи за остварување на основната дејност беа следниве:
     - Обезбедување целосна заштита на децата и вработените;
Создавање на оптимални просторни и хигиенски услови и здрава исхрана;

Опременост на воспитните групи со соодветен инвентар, играчки, дидактички средства, реквизити за игри и слободни активности;

Игрите и игровните активности кај децата, со цел правилен физички и сензо –моторен развој, развој на основните движења, спретност, точност и одмереност;

Развивање на социјални вештини, негување на другарство, градење партнерски односи, толерантност, развивање на самодовербата  на личноста на детето;

Развивање  на љубопитноста и интересите на детето како основен мотив за поттикнувањето на сознајно-интелектуалниот развој, подржување на неговите интереси  за сознавање и учење, поставување и развивање на неговите елементарни математичко-логични размислувања ;

Поттикнување на персоналните и индивидуалните специфичности, потреби, интереси и можности на секое дете, вклучувајќи ги и децата со посебни психо-физички потреби ;

Практикување тимска работа во реализирањето на дејноста, поттикнување на креативноста на секој поединец;

Унапредување на згрижувачко-воспитната дејност преку стручно усовршување на вработените, следење на современата научна теорија и пракса, применување на иновации во реализирање на воспитно-згрижувачката дејност, организирање интерни семинари и едукации, индивидуално стручно усовршување и др.;

Развивање партнерски односи и соработка со семејствата на децата;

Воспоставување соработка со органите на Локалната самоуправа, Министерството за труд и социјална политика, Бирото за развој на образованието, јавните установи за деца и други стручни и научни институции и органи.

2.4 Реализација на Воспитно-образовни активности во рамките на установата

Реализација на активностите во градинката, согласно програмата за работа;
Настани и дружења: Новогодишни, Осмомартовски и Првоаприлски од интерен карактер;
 Работилници: Новогодишна, Осмомартовска и Велигденска работилница;
Реализација на проекти со препорака од нашето ресорно министерство – МТСП на Р.С.Македонија; 

Реализација на стручно – едукативни активности и други форми на работа во рамките на планираното во  Развојниот  план на установата.
Реализација на проекти од Интернационално ниво преку e Twinning платформата и Erasmus+ од Европската Национална агенција за развој на образованието и мобилност. 
2.5 Реализација на воспитно – образовни активности надвор од градинката
Посети, прошетки и гостувања во институциите од најразличен тип; 
Посета на Едукативен Центар –Негрево

Посета на центарот на градот и сите споменици и останати знаменитости

Посета на Парк Езерце –Пехчево
Прошетка низ село Чифлик
Реализација на активности од областа на екологијата и  воопшто пошироката природна средина која не опкружува и која треба да ја сакаме и чуваме; 

2.6 Одржување на дворот, тревници и садници во сите објекти

       Во поглед на уреденоста на дворните површини, конкретно може да се дефинира што е сработено во следниве насоки:  
- Одржување и уредност на тревните површини;
- Oдржување на постоечките реквизити;

-  Располагаме со косилка, тример и дополнителен алат за работа;

- Хортикултурно уредување на просторот околу објектите што значи дека во континуитет се внимава на уреденост на дворовите, тревата, жардињерите, дрвјата, грмушките;

-  Чистење на улуците на објектот целосно

- Градините се оплеменуваа тековно со сезонски садници и расади;

  - За заштита на објектот и дворот го следиме преку видео надзор.
3.  Просторни услови за работа
Објектот на ОЈУДГ „ 7 Септември “ – Пехчево  се  наоѓа на локација ул. ,,Даме Груев“ бр.3  во близина на  Основното училиште „ Ванчо Китанов“   и Спортската сала ,,Јане Сандански“ во градот.

Во непосредна близина, односно во селските населби работат групи во други просторни услови -  формирани во една хетерогена група на деца, просторно сместени во објектите на ООУ ,,Ванчо Китанов“.  

Во воспитната 2022/2023 година, дејноста се одвиваше во еден централен објект и четири групи во други просторни услови:

Објект ОЈУДГ „ 7 Септември “ – Пехчево

Клон ОУ „ Ванчо Китанов “ – с. Чифлик
Клон ОУ „ Ванчо Китанов “ – с. Робово

Клон ОУ ,,Ванчо Китанов“ - с.Црник

     
Сепак, заедничкото име кое го носат сите пет објекта е  ОЈУДГ „ 7ми Септември “ денот на ослободувањето на градот Пехчево. Името на градинката не прави горди не поврзува со минатото и нашата традиција за да ја унапредуваме иднината.


Во текот на годината работеа вкупно девет возрасни групи:

- една на возраст на деца од 9 месеци до 2 години,

- една на возраст на деца од 2- 3години,

-една на возраснат на децата од 3-4 години, 

- една на возраст на деца од 4-5 години,

- и две групи на возраст од 5-6 години

- една група на возраст од 6-7 години


Во село Чифлик  оваа година работеше 1 хетерогена групи од 2 до 6год. со целодневен престој, сместени во просториите на Основното училиште.



Во другите населените места с.Црник и с. Робово се работеше со хетерогени  групи на деца на возраст од 2-6 години.

Oбјектот „7 Септември“- Пехчево е наменски изграден, а оптимално се искористени следниве простории:
Канцеларија на директорот;

Канцеларија за администрација;

Канцеларија за стручни соработници;

Занимални за воспитно-образовен и згрижувачки карактер;

Кабинет за работа на психолог;
Библиотека;

Гардероби;

Трпезарија;

WC просторија и бања;

 Кујна, подрумска просторија и котлара;

Дворна површина, уредно одржана за игра на децата;

За целокупната работа во градинката се грижат следниве вработени:

Директор 1

Стручен работник-психолог 1

Стучени соработник 1

Воспитувачи 8

Негователи 9

Сметководител 1

Архивар 1
Хаус мајстор 1

Магационер 1

Готвачки кадар 2

Хигиеничар 2
   
Работното време во градинката е од 6:30 часот до 16:30 часот секој работен ден освен сабота и недела. 

Градинката запишува деца во текот на целата календарска година. За таа цел родителот добива документи во просториите на градинката, пополнува пријава со општи податоци  за детето, податоци за семејството, потврда која ја пополнува матичен лекар за здравствената состојба на детето, образец со податоци за вакцинација и ревакцинација пред доаѓање во установата. Задолжително се склучува договор за правата и обврските на градинката и корисниците на услугите  за период од 5 година. За намален и зголемен број на деца од предвидениот капацитет кој изнесува 93 за во централната градинка, и плус за групите во други просторни услови, добива согласност од Општината, а формираме и комисија за прием на деца, составена од 3 члена од Установата а со мандат од 2 години. Начинот и постапката за работа на комисијата и критериумот  за прием на деца е регулиран со посебен документ – Правилник изготвен според закон и донесен од Управниот одбор. 

  Градинката е препознатлива по својата отвореност за родителите, семејствата, чии што деца се запишани во нашата градинка, секако и за пошироката општествена средина по спроведување на принципот на одговорност и соработка. 


Во градинката временски се реализираат три програми за воспитување и згрижување на деца од предучилишна возраст:

-Програма за целодневен престој  (9-11 часа) 

- Програма за полудневен престој (4-6 часа) 

-Продолжен престој(2-4часа)

Опременоста на ентериерот е според стандардите и функцијата на градинката во сите објекти. Воспитно-образовните активности во просторијата за учење треба да се реализираат во центрите за учење.


Во секоја од просториите за игра и активности беа опфатени следниве центри:

Ликовни центри;

Конструктивни центри;

Литературни центри;

Манипулативни центри;

Математички центри;

Музички центри;

Истражувачки центри и др.
  Потребни дидактички средства, мебел и средства за игра и постојано се обновуваат и збогатуваат.

3.1  Материјално-технички услови 
     
   Градинката располага со следниве аудио - визуелни средства и други технички помагала:
6 lcd телевизори;

1 фотоапарати;

1 видео камера;

3 компјутери;

11 лап топ;

1 факс;

2 принтери;

1 фотокопир;

1 звучник-караоке

1 прожектор со платно

   
  Поголем дел од техничките помагала се набавени последните четири години, а процесот на набавка ќе продолжи и во иднина во зависност од средствата со кои располага установата. Градинката располага со соодветена библиотека и со стручна литература од областа на педагогијата, психологијата, методиката и дидактиката и голем број на детски сликовници. Постојано го зголемуваме фондот на библиотеката со книги  и повеќе издавачки куќи се со цел за професионален развој на вработените. Градинката секогаш е учесник и поддржувач на промоциите на книги во нашето место и пошироко.

   
 Во однос на детските списанија по избор на родителите и децата градинката беше претплатник на детски списанија, Ѕвезда и Смешка и одобрени од МТСП.

  
 Детските списанија се користат при реализирање на воспитно-образовните активности заради негување на пишаниот збор и стекнување навики за користење списанија, а се користеа и во вид на  работни листови во поголемите групи согласно концепцијата на самите списанија. 

4. ОРГАНИЗАЦИЈА НА ЗГРИЖУВАЧКО-ВОСПИТНАТА РАБОТА 

ВО УСТАНОВАТА

Згрижувањето, воспитанието и образованието на децата се организираше во воспитните групи со иста и приближна возраст, а бројот на децата во групите од одредена возраст е определен по законот за заштита на децата.

    
 Децата на возраст од 12 месеци до поаѓањето во училиште беа  пoделени според возраста и тоа во следните воспитни групи:
Возрасна група од 09 месеци до 2 години.......................................1 група;

Возрасна група од 2-3 години.........................................................1 група;
Возрасна група од 3-4 години ........................................................1 групa;

Возрасна група од 4-5 години ........................................................1 групa

Возрасна група од 5-6 години ........................................................1 групи;

Возрасна група од 6-7години ..........................................................1 група

Хетерогена група од 2-6 години..................................................3 група
4.1 Реализација на посебните аспекти од воспитно - образовниот процес

Покрај интегралната разработка на сите програмски воспитно – образовни подрачја, при реализацијата на воспитно - образовниот процес се обрна внимание и на следните аспекти:

- работно воспитание;

- развој на здравствено - хигиенски и културно - хигиенски навики;

- културно - информативно и спортско - рекреативна дејност;

- еколошко воспитание.
Работното воспитание на децата се аплицираше во секојдневниот воспитно - образовен процес со нив, преку следните активности:

- уредување на просторот и средување на играчките;

- активирање во воспитно - образовните и животните активности;
- поделба на обврски меѓу сите членови на групата (деца и возрасни);

- посета и контакти со соодветни лица и институции, запознавање со различни

-професии и активности на возрасните;

- играње игри на улоги и имитативни игри;

- презентирање модел на идентификација (примерот на возрасните):

- соодветни акции во дворот на градинката;

- разработување различни содржини: приказни, песни, драмски текстови;

- реализирање активности за самопослужување и помагање на другите и сл.;

-развивање на љубов и интетрес кон одредени професии како и разбирање на тежината и спецификата која секоја работа и ангажман ја носат со себе;

Преку овие, како и многу други активности кај децата се дејствуваше врз:

- создавање работни навики;

- осамостојување во самопослужувањето од различен вид;

- создавање потреба за активирање;

- поттикнување на самоиницијативноста;

-градење љубов и потреба од работа како позитивен став кон ефектите од работата;

- запознавање и прифаќање на сопствените можности и потреби;

- создавање позитивни емоции, задоволство по завршената работа.
Развој на здравствено - хигиенски навики
Со цел поуспешно да се воспитуваат и развиваат здравствено - хигиенските и културно - хигиенските навики кај децата, во градинката се презедоа мерки на следните нивоа:

- конкретно преземени здравствени и хигиенски мерки;

- превземање на вонредни и интервентни мерки по однос на состојби кои се актуелни во средината во која се живее;

-Давање писмени насоки и укажувања до вработените и родителите од страна на директорот на установата по однос на здравјето, здравата средина за престој на децата и сл.;

- воспитно - образовно дејствување врз децата заради заштита на сопственото и туѓото здравје и заштита на околината;

- стручно усовршување на кадарот за создавање здравствено – хигиенски и културно - хигиенски навики кај децата.;

Културно - хигиенските и здравствено - хигиенските навики се воспитуваа континуирано во текот на целиот престој на детето во градинката, односно низ различните видови воспитно - образовни содржини и низ реализацијата на животните активности на детето. Секако, во текот на годината и преземените мерки од страна на возрасните претставуваа модел на дејствување врз сопственото и туѓото здравје (проветрување на просториите, редовна промена на постелнината, редовно миење на рацете, користење на течен сапун и средство за дезинфекција на рацете, уредување на просторијата,уредност и култура при исхраната и сл.).

За стручно усовршување на кадарот по однос на овој вид воспитно – образовно дејствување се реализираа чести разговори, консултации, размена на искуства меѓу кадарот, како и консултација и презентација на стручна литература и често во текот на годината од страна на директорот беа давани инструкции и насоки за работа и постапување во писмена форма.
   
 Секојдневните активности децата ги извршуваат во соодветни занимални, а секоја воспитна група преставува еден здрава детска средина во која е овозможена адаптација, социјализација и непречено одвивање на секој-дневните активности преку кои децата стекнуваат нови знаења, учат нови игри и се дружеа меѓусебно.

   
 Така тие стануваат посигурни  и градат повисок степен на самодоверба и себе почитување. Од друга страна имаат повеќе можности да развиваат кај себе фина социјална осетливост. Помладите, пак најчесто набљудуваат што работат деца со подгодвително предучилишно-воспитание ги покажуваат своите интересирања, восхитот и посредно ја јакнат самосвеста на деца со подгодвително предучилишно-воспитание, како и сопствената самосвест. Постапно се оспособуваат за посложени активности и имаат чувство на подршка и не се чувствуваат отфрлени.

4.2 Јавни манифестации и соработка со пошироката општествена средина
  Јавни манифестациии и соработката со пошироката општествена средина во градинката и надвор се реализирааше според можностите и тоа:

На 1Септември имавме посета од Градоначалникот на Општина Пехчево кои донесе подароци за децата и гумени коцки.
По повод 7 Септември Денот на ослободувањето на Пехчево учество земавме со положување на свежо цвеќе на спомен бистата на „Ванчо Китанов“, големата група од 5-6години учествуваше на свечената седница со една музичка точка во домот на културат „Јане Сандански“-Пехчево. 

На тој ден имавме претставници од нашата градинка директорката Васка Симовска, воспитувачките Станка Стаменковска и Александра Богдановски  на состанок за реализација на проектот преку Erasmus+„Discovering STEM in Nature“, во Lopselis-darzelis Vyturelis-Plunge Детска градинка во Литванија, каде свечено ни приредија изненадување со музичка точка и торта по повод роденденот на нашата градинка 7Септември.

Продолживме со соработката со Библиотеката „Кочо Рацин“-Пехчево. Го одбележавме 2 Април „Светскиот ден на детската литература“. 

Имавме активности во Едукативниот центар за зачувување на природата, со децата од 5-6 години и групата со продолжен престој 6-7 години.

Новогодишните активности беше организирана од воспитувачите и негувателките  заедно со децата секоја група имаше свој настап во големата занимална и беа присутни родителите. Сите беа задоволни  имавме гости. На новогодишната забава директорката Васка Симовска додели Благодарници на сите оние општествено одговорни луѓе што имаат донации во градинката следните: Општина Пехчево, Советниците од независната листа, Термо-Сани Робово, Матична библиотека „Кочо Рацин“-Пехчево и Дрвопродукт-Пехчево.

Исто така новогодишни пакетчиња на децата од малите групи и од село Црник, донираше и Стопанска Банка АД-Берово донацијата ја донесе Спаско Ингилизов.

За денот на мајката 8ми Март, имавме работилница со татковците во сите групи во занималните посветени на мајката и изработија честитки и украси.

Денот на шегата 1 Април го одбележавме на плоштадот Св. Петар и Павле во соработка со Општина Пехчево и во присуство на родителите. Имаше Кловнови кои играа со децата и ги забавуваа. За маските се потрудија родителите. 

Посета на Домот на културата „Јане Сандански“ и децата од големата група ја следеа Фолконика патувачка фолк библиотека. 

Со децата од 5-6 години реализиравме Едукативна екскурзија во зоолошката градина во Скопје, посета на Детската градинка „Снежана“-Чаир, посета на градскиот плоштад во Скопје.

Реализиравме Завршната приредба под мотото „Збогум Градинке “ (децата од 5-6 години) успешно ја завршија и оваа воспитна година, ги добија дипломите со Сликовница „Шумска олимпијада“ за завршена градинка. Во настанот учествуваа децата од 5-6 год. од Пехчево, Црник, Чифлик и Робово со музички точки и рецитал. Учество земаа и децата од групата од 4-5 год. со музичка точка„Штом си среќен“, со многу среќа и успеси ги испративме идните првачиња.

4.3 Организација на дневните активности во градинката:

	Од 6,30 до 8,15 часот
	Прием и слободни активности

	Од 08,15 до 8,45 часот
	Појадок

	Од 08,45 до 09,00 часот
	Утринска гимнастика

	Од 09,00 до 10,00 часот
	Реализација на дневно-планирање

	Од 10,00 до 10,15 часот
	Прва ужина

	Од 10,15 до 11,00 часот
	Слободни активности и престој на воздух

	Од 11,00 до 11,30 часот
	Ручек

	Од 11,30  до 13,30 часот
	Пасивен одмор, спиење

	Од 13,30 часот до14,00 часот
	Втора ужинка

	Од 14,00 часот до 14,30 часот
	Реализација на дневно-планирање

	Од 14,30 часот до 15,00 часот
	Средување на занималната

	Од 15,00 часот до 16,30 часот
	Заминување на децата

	
	Р. МЕСТО
	ВК.
	ВСС
	ССС
	НСС
	ВКВ
	КВ
	ПКВ
	НКВ
	М
	Ж

	1
	РАКОВОДНИ РАБОТНИЦИ
	
	
	
	
	
	
	
	
	
	

	
	ДИРЕКТОР
	1
	1
	
	
	
	
	
	
	
	1

	2
	СТРУЧЕН РАБОТНИК-ПСИХОЛОГ
	1
	1
	
	
	
	
	
	
	
	1

	3
	СТРУЧНИ СОРАБОТНИЦИ 
	1
	1
	
	
	
	
	
	
	1
	

	4
	ЗГРИЖУВАЧКИ КАДАР
	
	
	
	
	
	
	
	
	
	

	
	НЕГУВАТЕЛИ
	9
	
	9
	
	
	
	
	
	
	9

	5
	ВОСПИТЕН КАДАР
	
	
	
	
	
	
	
	
	
	

	
	ВОСПИТУВАЧИ
	8
	8
	
	
	
	
	
	
	
	8

	6
	АДМИН. КАДАР
	
	
	
	
	
	
	
	
	
	

	
	СМЕТКОВОДИТЕЛ
	1
	1
	
	
	
	
	
	
	1
	

	
	РЕФЕРЕНТ-АРХИВАР
	1
	
	1
	
	
	
	
	
	
	1

	7
	ГОТВАЧКИ КАДАР
	
	
	
	
	
	
	
	
	
	

	
	       ГОТВАЧ
	1
	
	1
	
	
	
	
	
	
	1

	
	ПОМ. ГОТВАЧ
	1
	
	1
	
	
	
	
	
	
	1

	8
	ДРУГ ТЕХ. КАДАР
	
	
	
	
	
	
	
	
	
	

	
	ХАУСМАЈСТОР
	1
	
	1
	
	
	
	
	
	1
	

	
	ХИГИЕНИЧАР
	2
	
	2
	
	
	
	
	
	
	2

	
	МАГАЦИОНЕР
	1
	
	1
	
	
	
	
	
	1
	

	 ВКУПНО:  28


4.4. РАСПРЕДЕЛБА НА РАБОТНИТЕ МЕСТА

4.5  СТРУКТУРА НА УСТАНОВАТА

Унапредување и следење на воспитно-образовната работа во детската градинка    „7 Септември “ ќе се реализира преку планот и програмата на:

Стручен совет

Совет на воспитувачи,

Совет на негователи

Професионална заедница

Стручен совет

Во стручниот совет учествуваат директорот, стручен работник-психологот, стручни соработници, воспитувачи, негователи, сметководител, архивар. Стручниот совет се состанува еднаш месечно.   Овој стручен совет има за цел да ја координира целокупнта работа во установата, работи континуирано во текот на целата година, а со него раководи директорот на детската градинка.

   Задачи на стручниот совет се:

утврдува стручни основи за програмата;

дава мислење и предлози до директорот од аспект на организација и услови за работа;

ги разгледува програмите, плановите за работа и превзема мерки за нивно извршување;

го разгледува планот за стручно усовршување на кадарот на детската градинка;

именува и разрешува преставник во Управниот одбор на детската градинка;

ги утврдува потребите на објектите од игровен, дидактички и друг  материјал за работа со децта, како и потребите од основни  средства и потрошен материјал за нормално реализирање на  дејноста.    


   
За унапредување на воспитно – образовнта работа се планираат активности кои ќе се реализираат преку индивидуални и колективни форми на работа.

   
Индивидуалната соработка ќе ги опфаќа секојдневните средби на директорот со вработените со давање на насоки за реализирање на одредена тема или активност, користење на стручна литература и нагледност, користење на новоиздадена литература.

  
Преку редовно организирање на средби со стручен совет, советите на воспитувачки и совет на негователи, постојано и навремено ги пренесуваме сознанијата стекнати на семинари или учество во некои проекти.

Организирање на предавања од стручни лица со цел унапредување на воспитно-образовната работа или пак за актуелни теми од областа на развојот на предучилишните деца. 

 
Стручниот совет во текот на своето работење ќе разгледува и одлучува и за други актуелни прашања и проблеми од својот домен.


Стручниот совет ја донесува програмата за јавна и културна дејност и активно учество во реализација на истата заедно со воспитувачите  и негователите од градинката.
Совет на воспитувачи


Во секој објект сите вработени воспитувачи го сочинуваат активот на воспитувачи за таа работна единица.


Програмата за работа на активот на воспитувачи и негователи е заедничка на ниво на Детската градинка „ 7 Септември “. Во подготовката на програмата, учествуваат сите членови на советот на воспитувачи и негователи, а задачите произлегуваат од сознанијата до кои доаѓаат во секојдневната работа.


Советот на воспитувачи во текот на учебната година, преку редовните средби разгледува прашања од различни области кои произлегуваат од доменот на работата но и од моментално актуелни проблеми.

 Се реализирани следните активности:

Тематско планирање по сите воспитни групи;

Изготвување на предлог план за активностите кои се реализираат по повод обележување на Недела на детето;

Животно-практични активности значајни во развојот на личноста-развивање на поимот за себе кај децата од предучилишна возраст;

Повремено се  давани проценки на реализација на воспитно-образовната работа по завршувањето на одредена тема;

Планирање и реализација на културно-забавниот живот, приредби, прослави и детски манифестации;

Запознавање на децата со елементи од народниот фолклор и народното творештво;

Организација на натпреварувачки игри, заеднички игри на родителите, децата, воспитно-згрижувачкиот кадар;


Советот на воспитувачи редовно одржува консултативни состаноци и разговори со родителите, стучната служба и директорот како:

Разговори за развојните карактеристики на поединецот и групата во целина од сите аспекти за полесна адаптација на децата;

Согледувања и размена на согледувањата на воспитувачите и родителите за постигнатите резултати во развојот на децата;

Известување за новоизлезена литература, разговори и консултации за користење на истата;

Совет на негуватели


Освен советот на воспитувачи, како тело функционира и Советот на негователи (згрижувачки работници), во кој учествуваат сите негователи а  се реализираат содржини како:

Грижа за санитарно-хигиенските услови во занималните;

Спречување на заболување кај децата;

Правилна исхрана значаен фактор за правилен развој на децата;

Потикнување на децата за создавање навики за самостојно хранење, облекување и контрола на физиолошките потреби;

Правилно држење на телото (откривање и укажување за забележување на некои неправилности);

Естетско уредување на просториите во кои престојуваат децата и создавање на пријатен амбиент каде децата ќе се чувствуваат среќни и задоволни;

Учествуваат во планирањето и реализирањето на дел од воспитно-образовните содржини, при подготовка и реализација на приредби и други манифестации;


Покрај тоа советот на негователи редовно се одржува консултативни разговори со родителите, стручната служба, директорот, а по сопствено согледување се планира и дава предлози за потреба од организирање на предавања по одредени актуелни теми од стручните лица за таа проблематика, се со цел унапредување и подобрување на воспитно-образовната и згрижувачката работа во градинката.

Професионална заедница

Од оваа воспитна година започна да функционира и професионалната заедница во неја се членови воспитувачи, негуватели, стручен соработник, стручен работник, административни работници, технички персонал и директорот. 

Одговорен за состаноците е музичкиот педагог Драган Колевски, а за негувателките одговорна е Агница Г. Мишевска, записничар е Александра Богдановски.

Се одржа еден состанок, сега се во тек подготовките за следната година план за работа и потребите на нашата градинка.

  5. МИСИЈА   И   ВИЗИЈА


МИСИЈА

          Преку спроведување на програмиата за Ран Детски развој, врз основа на холиистички-развоен пристап во воспитно образовниот процес насочени сме кон развојот на детските потенцијали, почитување на детските права, мултикултурализам и почитување на индивидуалните потреби на децата. Преку своите активности пружаме подршка на семејството, придонесуваме за развојот на родителските вештини и придонесуваме за развојот на заедницата.

MOTO: „Унапредување на работата како до современ детски живот“

         ВИЗИЈА

Организираниот современ детски живот во нашата градинка и во иднина ќе ги следи и спроведува принципите на усовршување на раниот детски развој како основа на нашиот професионален успех.  Продолжуваме со соработката со родителите, со пошироката заедница, локалната самоуправа. Ќе ги развиваме и унапредуваме  современите трендови на воспитно-образовниот систем.   

6.  РЕАЛИЗАЦИЈА   НА  ПРОГРАМАТА   ЗА  РАНО УЧЕЊЕ И РАЗВОЈ

Во детската градинка „ 7 Септември “ воспитно-образовната работа се реализираше по Програмата за рано учење и развој.


   Програмата за воспитно-образовна работа со деца од предучилишна возраст бара доследна практична примена на стручно научните сознанија за организирано создавање услови за севкупен развој на личноста. Нејзина цел е со приимена на принципите и самото планирање на воспитната работа а имајќи ги предвид и условите за работа воспитувачот треба да успее да го организира времето и просторот за определени цели. 


Програмата Ран детски развој се дефинира како мерка за згрижување на децата, мерки и активности за промоции на здравјето и унапредување на интелектуален, емоцинален, физички и социјален развој. Целта на Програмата за рано учење и развој е да ги добиеме очекуваните вредности кои децата треба да ги поседуваат при достигнување на Стандардите.

      
 Реализацијата на дневната ситуација се вршеше во рамките на групното време и со содржини по центри. Ако се појавеше потребата од соработка со пошироката средина тогаш таа и се реализира зашто од родителите имавме подршка и согласност да се движиме со децата и надвор од градинката.

     
Во текот на реализација на програмата беа одбележувани сите државни, народни и верски празници и обичаи бидејќи ние живееме во мултикултурно општество.

   
Во градинката „7 Септември“ се реализираше воспитно-образовната работа, според однапред изготвена програма од страна на воспитувачките и директорот и истата беше секојдневно евидентирана.

     
Воспитниот тим на детската градинка „7 Септември“ и оваа година продолжи со воспитување на најголемите животни и човечки вредности кои овој пат беа поврзани со развивање на еколошката свест, љубов кон природата и нејзино зачувување. 

   Во текот на годината беа реализирани следните теми:

„Мојата градинка“

„ Есенска сликовница “
„Животните и човекот “
„Зимата во нашиот крај“

„Времето се движи“

„ Јас и моето семејство “
„Пролетна приказна“
„ Сообраќајни почетоци “
„ Летни игри“
   
Соодветно на возрасната група, интересите на децата, умешноста и залагањата на воспитувачите и нивната креативност, реализирани се скоро сите поставени задачи и цели како во областа на моторните, конгнитивните способности, така и во однос на перцепцијата, творештвото во разни области, воспитувањето на етичките вредности и однесувањето според нив, почитувајќи ги при тоа принципите на граѓанско општество, одговорност, приватност, правда и авторитет. Во текот на целата година се работеше на емоционалниот и социјалниот развиток, а сето споменато се одвиваше низ теми на денот, насочени активности, слободни активности по активноста следеа игрите по центри, претходно испланирано со дневни оперативни планови.

    6.1 Годишна програма за работа на детската градинка

     
 Годишна програма на воспитно-образовната работа претставува основа на работењето на установата, а се донесува во почетокот на воспитната година. Tаа ги опфаќа сите сегменти кои се однесуваат на повеќе аспекти од животот и работата на градинката како што се услови за работа, организација на животот и работата на градинката, планирање и подготовка на воспитно-образовната работа, стручно педагошко-психолошка дејност, соработка со родителите, план и програма за работа на активот на воспитувачи, работа на стручни соработници и директорот, стручно усовршување на воспитниот и згрижувачкиот кадар.


Од оваа воспитна година за прв пат започнавме со програмата за продолжен престој на децата од 6 до 10 години, се пријавија 17 деца од 6 до 7 години. Затоа успешно ја изведовме оваа група на деца.

    
  Поголемиот опфат на децата претставува појдовна основа и приоритетна задача на градинката, а за да се постигне тоа се практикува стручно поорганизирана адаптација и социјализација, создавање на оптимални услови за престој во истата, во сите воспитни групи и постојана консултација и договор на стручната служба, директорката и воспитниот тим.

      
Програмските цели и задачи за работата со децата од предучилишна возраст се остварува преку однапред обмислени теми со определени содржини, методи и форми во зависност од возраста на децата. Ваквиот начин на планирање и реализација овозможи испреплетување на домените и со тоа децата на поинтересен начин го збогатуваат своето искуство. Тематското планирање е застапено во сите воспитни групи.

      
На крајот од воспитната година по завршните анализи на воспитно-образовната работа беше констатирано дека начинот на планирање како и дел од планираните теми. Успешно беа прифатени содржините и темите кај децата со што се вршеше надградба на нивните умеења, знаења, вештини се остваруваше процесот на секојдневна едукација, според можностите.

     
Соработката со родителите исто така беше на солидно ниво.
Родителите беа вклучени во две едукативни предавања, едната беше во почетокот на воспитната година одржано од психологот „Адаптација на децата во градинка“, а второто беше одржано во април од директорката Васка Симовска со наслов „Соработка на установата за деца со родителите на децата“.

Вкупно пет родителски состаноци беа одржани во текот оваа воспитна година. 

      Взаемната соработка помеѓу директор и вработените, воспитувач-родител успешно се реализираше, а и родителските средби беа успешно реализирани, одржани со отворени дискусии во интерес на децата.

       
Планирањето на годишното глобалнопланирање го вршеше активот на воспитувачи кои работеа во групи во зависност од возраста на децата и во соработка со  директорот.   

6.2 Реализација на воспитно-образовната работа

      
Тргнувајќи од фактот дека детето од самото раѓање има не само физиолошки туку и социо-емотивни потреби кои се подеднакво важни и мора да се задоволуваат од најрана возраст, таков е и приодот кон реализирањето на поставените цели и задачи. На детето треба да му се овозможи, односно да му се понудат активностите кои ќе создаваат услови за развој на сите особини на креативната личност.

       
Во текот на целата година со децата од воспитните групи се работеше на стекнување на културно хигиенски навики, при што се настојуваше да се формираат позитивни навики и умеења, неопходни за животно осамостојување и одржување на сопственото и туѓото здравје, а воедно и културно однесување спрема врсниците и возрасните. Притоа се остварија и важните задачи за воспитување  на културно-хигиенските навики кај децата како што се: усвојување и зацврснување на навиките за одржување на личната хигиена, создавање кутурно хигиенски навики при исхраната, развивање умеење и навики за уредно и самостојно облекување и соблекување, за одржување на уреденоста и хигиенатаво непосредната околина, развивање на навиките за престој на чист воздух и сл.

       
Во изминатата воспитна година големо внимание се посвети на стекнување здрави работни навики затоа што работата е важна активност во животот на предучилишното дете. Тоа е во тесна врска со играта и една со друга се надополнуваат. Детето играјќи работи и работејќи игра.   

       
Низ содржината на сите воспитно-образовни подрачја особено внимание се посветуваше на потикнувањето на детската љубопитност.  

       
Таа љубопитност се манифестира со интерес за појавите, предметите, растителниот и животинскиот свет во поблиската и пошироката околина, кон луѓето и со еден збор кажано кон се што не опкружува со цел збогатување на детското искуство. Ваквиот приод во работата овозможи целите од Когнитивен развој во најголем дел од нејзините содржини да ги реализираа преку директен извор на сознанија како што се: прошетки, набљудувања, посети на културно-историски и услужни објекти, објекти од непосредната околина итн.

        
Особено голем интерес децата покажуваат за истражувачките активности кои што беа почесто застапувани во работата, особено со децата од големите групи.

       
Екологијата како важна гранка во секојдневното живеење и во целокупниот систем на современите науки преставуваше интересна област која што беше застапена со своите содржини во сите воспитни групи како во годишните така и во месечните планирања.        
Во планираните активности адекватно место завзема и сообраќајното воспитување како важен белег на современиот начин на живеење во градот и во другите населени места.

        
Содржините од сообраќајното воспитување беа реализирани преку непосредни наблудувања на улица, крстосница, сообраќајни знаци, семафор, сообраќаен полицаец и итн..

        
Од областа на доменот Развој на јазикот,описменување и комуникација содржините се одбираат во текот на годината со посебно внимание, со цел да се поттикне  правилниот говор, правилно изговарање на гласовите, зборовите, речениците особено кај децата од големите групи, потоа творештвото на говорот со примена на активностите како на пр: довршување на приказната или расказ при што се развиваат мисловитите процеси и се богати детскиот речник. Театарските сцени што ги импровизираме во секоја занимална служат за драматизација на обработените прозни текстови, сценски текстови, стихотворби и служат за секојдневна комуникација меѓу децата.

       
Планираните активности од доменот Когнитивен развој овозможија развивање на логиката, усвојување на знаењата за множества, боја, големина, форма, мерки за мерења (килограм, литар, метар), релации, откривања на природните броеви, користејќи ги притоа предметите од непосредната околина, играчки и слики. 

      
Голем дел од математичките поими се утврдија и преку корелацијата со другите домени. Со систематската работа и примената на разновидните техники и форми на работа како што се: цртање, сликање, моделирање колаж, работа со најразлични материјали итн, се остваруваат задачите преку доменот Физичко здравје и моторен развој.

      
Воспитувачите посебно се ангажираат во индивидуалниот пристап во реализирањето на активностите со цел децата да ја зајакнат самодовербата, преку ликовното изразување, подвижни игри.

     
 Секојдневните активности се запишани на огласни табли на влезовите со цел да се во тек родителите со се што се работи и да можат да придонесат за унапредување и поттикнување на знаењата на децата.

       
 Музички активности со децата  ги реализираше стручен соработник-музички педагог. Тие беа интегрирани низ сите домени на развој, преку пеење на песни по слух, слушање музика, играње на одредени кратки музички содржини, свирење со детски музички инструменти,како и творечки активности,преку самостојно изразување со детски музички инструменти и пеење. 

       
 Правилниот раст и развој на децата од предучилишната возраст преставува примарна цел на активностите од областа на Физичкото здравје и моторен и исто се реализира преку најразновидни форми на работа како што се: секојдневна утринска гимнастика, различни вежби за развивање на оделни мускулни групи, подвижни игри, прошетки на чист воздух, ритмичко гимнастички вежби итн.

              Воспитувачите во својата секојдневно воспитно-образовна работа користеа голем број работно-игровни средства што придонесоа за што поуспешно реализирање на секојдневните активности. Дидактичкиот материјал последниве години се збогатени во големи мери.


Со Програмата опфатени се сите воспитни групи во нашата установа. За да може да се следи развојот на децата од предучилишна возраст во РМ и во рамките на подобро образование за сите се зацрата и донесувањето и имплементација на Стандардите за рано учење и развој.


Раниот детски развој во нашата држава се дефинира како предучилишно образование кое опфаќа покрај мерки за згрижување на децата и мерки и активности за промоција на здравјето и унапредување на интелектуален, емоционален, физички и социјален развој.


Стандардите за рано учење и развој ги презентираат очекувањата кои што треба да ги достигнат децата од предучилишна возраст во домените на развој: 

1. Физичко здравје и моторен развој

2. Социоемоционален развој

3. Развој на пристап кон учење 

4. Разој на јазикот, описменување и  комуникација

5. Когнитивен развој и стекнување на општи знаења

Физичко здравје и моторен развој

    Здравјето и добросостојбата на децата се клучни фактори во процесот на растењето и развојот, којшто се одвива во текот на раниот период од животот. Растот и развојот кај децата е паралелен и комплементарен процес. Но, сепак,  растот се однесува на зголемување на тежината и висината, како и промена на големината на телото. Наспроти тоа, развојот се однесува на промените што настануваат во степенот на комплексноста во извршување на одредени функции и стекнување на одредени вештини, каде што постепено се оди од поедноставни до посложени промени во учењето и совладувањето нови вештини во движење на телото, во одржување на рамнотежата, во воспоставување контрола на делови од телото, како и зајакнување на сензомоторната координација.   
Иако моделите на промените што настануваат во текот на растењето, во принцип, се исти кај сите деца, степенот на промените се тие што покажуваат значајна индивидуална варијабилност.

Социоемоционален развој

Социјалниот и емоционалниот развој кај детето игра значајна улога во сегашното и идното социјално функционирање на индивидуата.


Социоемоционалните развојни етапи, во текот на детскиот развој, потешко се идентификуваат во однос на етапите од физичкиот и моторниот развој. Знаците на одредени развојни етапи се потешко препознатливи и не се така јасно дефинирани, како во доменот на физичкото здравје и моторниот развој.  


Овој домен се однесува на стекнување и учење вештини, коишто ја зголемуваат самосвесноста и самоконтролата. Истражувањата укажуваат дека стекнатите социјални вештини и емоционалниот развој се важен дел од подготвеноста на детето за училиште. 


Голем број автори на публикации од областа на раниот детски развој го  потенцираат значењето на воспоставување социоемоционална компетентност во најраните години од животот, како основа за севкупниот понатамошен развој на индивидуата.

Развој на пристап кон учење 


Раното детство е период кога децата учат како да учат и тие пристапуваат кон овој дел од учењето на различни начини. Пристапот кон учењето претставува основа за преостанатите домени во процесот на раното учење и развојот на децата. Овој домен се однесува на тоа како децата учат, а не на тоа што децата учат.


Малите деца, по својата природа, се љубопитни и сакаат да истражуваат. Добро осмислен амбиент којшто ја поттикнува иницијативноста, љубопитноста и интересот кон учењето се клучните фактори кои го унапредуваат пристапот кон учењето на малите деца. Во тоа, секако, клучна улога имаат професионалците вклучени во воспитно-образовните процеси во текот на раното детство. Создавањето позитивен амбиент за учење ги стимулира децата да истражуваат, да решаваат проблеми, да покажуваат висок степен на иницијативност, да се поттикнува нивната љубопитност и да се охрабруваат да поставуваат прашања. Во таков амбиент, децата развиваат позитивен пристап кон учењето кој е потребен за понатамошен успех во училиштето, но и за процесот на активно учење во текот на целиот живот. 

Јазик комуникација и развој на писменост

     Усвојувањето на јазикот и неговото правилно користење е важно за успешно функционирање на секоја индивидуа во општеството. Новородените деца, без оглед на нивното културолошко потекло, доаѓаат на свет подготвени да комуницираат со звуци, гестикулации  и зборови.   

Правилното усвојување на јазикот е комплексен процес кој започнува од раѓањето на детето и главно е условено од голем број фактори. Со усвојување на јазикот, детето всушност, усвојува еден моќен и комплексен симболички систем, кој го развива и усовршува во текот на целиот живот. Експресијата на лицето и говорот на телото со кои комуницираат најмалите бебиња брзо се заменува со „гугање“, формирање на зборови и конструкција на реченици.

„Општо е познато дека писмената популација денес е есенцијална за напредокот на секое општество, како од хуманитарни, така и од економски причини. На индивидуално ниво, писменоста го детерминира квалитетот на животот, личното унапредување, креирањето на имиџот за себе и можноста за успешно функционирање во современиот свет на забрзан технолошки развој. Да се биде писмен, значи да се има пристап до знаењето. Тоа нуди можност за избор и самопотврдување. На национално ниво, функцијата и економскиот просперитет на општеството зависи од добро едуцирани личности, со флексибилни и високо развиени професионални вештини“.
Когнитивен развој и стекнување на општи знаења

Когнитивниот развој се однесува на зголемување на интелектуалните и менталните способности на децата. Поконкретно, станува збор за прогресивен процес којшто настанува како резултат на интеракција на  детето со останатите објекти, субјекти и настани коишто се случуваат во неговата околина.  Когнитивниот развој обединува неколку сегменти, како што се: препознавање, обработка, организација и соодветна употреба на дадената информација. Процесот на когнитивниот развој вклучува комплекс на ментални активности, како: истражување, откривање, презентирање, сортирање, класифицирање и меморирање на информациите. Овој домен од развојот на детската личност, во исто време, вклучува: „Како мислат и што знаат децата”. Во предучилишниот период когнитивниот развој се однесува на стекнување вештини за процена, критичност, решавање на проблеми, разбирање на правила и концепти, како и визуелизација на можностите и последиците. 


6.3 Програма ˝Интеграција на еколошката едукација  во македонскиот образовен систем˝


Како битен фактор на оформирањето на личноста на детето најзастапени воспитно-образовни содржини се од Екологија во кој проткајува етичкото воспитание и образование и тоа низ универзалните вредности.

        
Со други зборови кажано низ разновидно игровни активности и секојдневна примена на најголемите животни и морални вредности во етичкото воспитание на децата се надеваме дека ќе успееме да создадеме генерации со високо развиено ниво на еколошка свест и вечна  љубов кон природата и се што не опкружува.


Следејќи го Еколошкиот каландар беа реализирани еколошки активности со децата следните денови:

Светски ден без автомобили – 22 Септември (Реализиран со сите воспитни групи од 2-6 години)

Цел: Да се поттикнуваат знаења за човекот како социјално суштество и поттикнување на развојот и свеста за сопствената улога во поддршка и заштита на природата.

Светски ден на јаболкото – 20 Октомври (Реализиран со сите воспитни групи од 2-6 години)

Цел: Преку математичка игра децата да ги систематизираат сознанијата за поимите мало, поголемо и најголемо, а воедно и да ги дополнат сознанијата за јаболката и нејзината важност во нашиот живот; 

Светски ден на растителноста – 1 Ноември (Реализиран со сите воспитни групи од 2-6 години)

Цел: Да се поттикнува интерес кон научниот пристап во проучувањето и создавањето на природата, односно растителниот свет.

Светски ден на пријателството – 14 Февруари (Реализиран со воспитна група од 2-3 години)

Цел: Да се поттикнува детето кон развивање на позитивните емоции: љубов, радост и задоволство.

Светски ден на водата – 22 Март (реализиран со воспитна група од 5-6 години)

Цел: Соработка со едукативниот центар од с. Негрево на тема „Водата – предуслов за севкупниот животински свет“ 

Светски ден на здравјето – 7 Април (Реализиран со сите воспитни групи од 2-6 години)

Цел: Децата да се запознаат со светскиот Ден на здравјето – 7 Април, како да го заштитиме своето здравје и колку исхраната и физичката активност се важни за здравјето.


Да се оспособува детето да ја сфаќа важноста на чистотата, правилната исхрана, прошетките во природа, вежби за телото, за здравјето на човекот.

Ден на планетата земја - (Реализиран со сите воспитни групи од 2-6 години)

Цели: Да се поттикнуваат децата за уочување на одредени карактеристики на живата и неживата природа што нè опкружува и влијае врз човекот; Децата да се запознаат со значењето на зачувувањето на животната средина.

Меѓународен ден на семејството – 15 Мај (Реализиран со сите воспитни групи од 2-6 години)

Цели: Децата да добијат сознанија колку е важно семејството во нашиот живот и колку е важна квалитетната дружба со родителите; Препознавање и именување чувствата; Развој на креативноста преку вежбање на математичките и моторичките способности; Поттикнување на социоемоционалниот развој и учење базирано на игра.

8.  ЗДРАВСТВЕНА ДЕЈНОСТ

 Здравствената заштита на децата во градинката се одвива на повеќе сегмени и повеќе нивоа и учество на поголем број на вработените, активна контрола од страна на надлежните институции од Општина Пехчево и на регионално ниво, во тесна соработка со родителите на децата без чие учество, ниту една акција не би можела да успее.

   
 При прием на секое ново дете потребно е родителот да достави и лекарска потврда од матичен лекар, дека детето е здраво и може да ја посетува градинката. Освен тоа матичниот лекар укажува и на општ здравствен статус на детето, предиспозиции кон некои заболувања, алергиски реакции, прележани потешки заболувања и др. 

     
Истовремено инсистираме децата кои се враќаат од боледување да покажат лекарска потврда за здравствениот статус во тој момент и од што боледувало предходно. Ако детето е отсутно подолго време, ако родителот не не извести, ние телефонски  контактираме како би знаеле на што се должи неговото отсуство.

    
Здравствената дејност ја извршува медицинска служба, од ЦЈЗ – Пехчево. 

   
 Постојана надворешна соработка се остварува со Министерството за здравство, Центар за јавно здравје на Кочани (санитарна и епидемиолошката служба) и лекари од Здравственот дом – Пехчево и Агенција за храна и ветеринарство и инспекторите.

   
 Посебен аспект на здравствената дејност во детската градинка преставуваше одржувањето на нивото на хигиена, според стандардите на современото живеење и како најефикасна мерка во спречувањето на ланецот на ширење на заразните заболувања.

Техничкиот персонал  и раководителот следеа обука за начинот на набавка, ракување, складирање и подготовка на храната оддржана од Агенција за храна и ветеринарство од Светлана Колариќ- државен советник за храна. 
Изработивме чек-листи за одржување на хигиената во сите простории, кои ги пополнуваат хигиеничарките а  тоа го следеше лице задолжено Снежа Никовска.

   
Во склоп на здравствената дејност спаѓаше и креирањето на листата на оброци и секојдневниот начин на исхрана, кој директно влијае на позитивниот раст и развој на децата. 

За нејзино креирање добиваме инструкции од МТСП и менито на исхрана го применуваме според нивните инструкции за здрава храна. 

     
Здравствента заштита на децата е составен дел на основната здравствена заштита. Чувањето на здравјето беше основна задача и предуслов за вкупниот успех на работата на установата. Како носител на здравствената заштита, нашата цел беше подигање на здрави, психофизички и социјално развиени личности и остранување на штетните влијанија врз здравјето на децата.

    
 За здравствената состојба  на децата подеднаква заслуга имаат и воспитувачите и негователите кои настојуваат децата правилно да се однесуваат за земање на храната, одржување на хигиена на рацете, облеката и просториите.

     
Секојдневно децата престојуваат на чист воздух, сето ова придонесува за зацврстување на здравјето кај децата, а воедно и добра превентивна заштита.

    
Доследно се спроведуваше дневниот режим на градинката, се реализираше здрава и правилна исхрана со изготвувања на листа за јадење под контрола на Републичкиот завод за унапредување на домаќинството во соработка со МТСП кој ни доставија предлог мени за исхрана во градинката. Храната се приготвуваше по НАССР стандардите, во кујна која е склоп на градинката, хигиенско е проверена и санитарно испитана по нормативите за исхрана на детето од „ Завод за домаќинство “ каде што имавме посети и контроли.

          
Сите вработени еднаш во две години одат на систематски преглед, а лицата што работат во главната кујна двапати годишно, посетуваат систематски санитарен преглед.

Оваа воспитна година е направен систематски преглед на сите вработени од специјалист по трудова медицина Др. Ацо Николов –Штип. Санитарниот преглед го реализираа Центар за Јавно здравје од Кочани. Сите вработени се способни за работата што ја извршуваат.

     
Санитарно хигиенски надзор на објектот континуирано вршеше директорот, особено каде престојуваат деца и просториите во кои се приготвува и дистрибуира храна. Посебен акцент се даваше на кујнскиот блок трпезарија, магацинот за прехрамбени продукти, санитарните чворови и просториите за дневен престој.
      
 Контрола и надзор се вршеше на исхраната, составот на листата за јадење во поглед на биолошките и калоричните вредности на оброците, следење на процесот за подготвување на храната, процесот на давање и консумирање на оброците од страна на санитарни испектори.

Изминатата година со таков проблем не се сретнавме. Немаме некоја поголема здравствена криза кај децата. Психичкиот развој кај децата го следи воспитно-образовниот кадар. 
9. СТЕКНАТИ  ИСКУСТВА

Културната содржина во нашата градинка традиционално  го одржува своето културно ниво. Секој од вработените ги знае своите работни задачи но има моменти во годината кога тимски е потребно реализирање на јавни манифестации, и тогаш се работи се што е потребно, но и колку е потребно. 

Соработката на вработените секоја година добива се поголем успех, а тоа значи дека успехот на една градинка е успешен тим.

          Во  изминатата учебна година имаше многу случувања наменети за децата како што се многубројни приредби, следење на куклени и театарски претстави, заеднички игри со натпреварувачки карактер, посета на изложби, заеднички активности во групно време, подготовка на заеднички музички точки и комплетни заеднички приредби со друга група, настапи по разни поводи, прослави и многу други случувања.

Соработката со родителите се одвиваше, според изготвени планови за соработка на воспитните групи, соработка со Советот на родители со кои беше заеднички донесено одлуки за престави по повод одредени празници, предавања пред родителите и итн.


Приредбите, прославите, свеченостите и детските манифестации го отсликуваат начинот на организација и живот во детската градинка и беа резултат на континуирана и систематска работа со децата, резултат на реализација на  Годишниот план и Програма за воспитно-образовна работа.

Беше одбележан првиот ден од новата учебна година, потоа патрониот празник, а секако и светската недела на детето (првата полна недела од Октомври)  беше одбележана со пригодни активности, по однапред изработен план на активности. 


Стручниот тим реализираше куклена претстава во есенски амбиент во дворот на градинката, публиката од деца уживаше во гледањето.

Бевме на Едукативни предавања во Едукативниот центар за зачувување на природата во с. Негрево со децата од 6-7 год. и децата од 5-6год.

Ја посетивме Библиотеката „Кочо Рацин“ со децата од 5-6 год. Се запознаа со начинот на зачленување како идни ученици и читатели.
     Нова година е радост за сите а најмногу за децата. По тој повод во просториите на градинката беше организирана Новогодишни претстави од страна на воспитувачите и негувателките, заедно со децата. 

Предновогодишно ги посетивме децата од Дневниот центар во Берово на кои им дониравме пакет со храна на кои им е потребна.

Исто така ги посетивме и децата без родители во Берово на кои им дониравме подароци со што се надеваме дека ќе им послужат и новогодишни честитки изработени од децата од 5-6 години.

Исто така имавме активности организирани од раководителот на Едукативниот центар во нашата градинка со групата 5 до 6 години.

Децата кои од септември заминуваат во училиштето во прво одделение добија  дипломи  за завршување на градинка од воспитувачките и негувателките, во дворот на градинката во присуство на родителите и локалната самоуправа, советниците.


Што се однесува до културната дејност  во установата оваа година успешно се реализираа и проекти од областа на екологијата, секако според условите.


      
Соработка со локалната самоуправа, општествената средина и стручните институции континуирано се остваруваше во рамките на соработката на Детската градинка со предучилишните установи во соседните Општини  и  Републиката, како и Министерството за труд и социјална политика, Министерството за наука и образование, Бирото за развој на образованието, Филозовскиот факултет и Педагошките факултети. Соработката со невладината „Амброзија“-Центар за лековити билки и шумски плодови беше на високо ниво, со тоа што заеднички учествувавме во реализацијата на активности преку Erasmus+ проектот со партнери со Литванија, Турција, Естонија и Р.С. Македонија „Discovering STEM in nature“во период од Септември 2022 до Април 2023 година.

Посетата на културните и другите институции и организации беше составен дел на планот на воспитно-образовната работа и соработка со блиските основни училишта. Децата и воспитувачите од нашите групи во други продторни услови од: с.Чифлик, с. Робово, с. Црник активно учествуваа во сите јавни манифестации и приредби. 


Културната дејност во градинката продолжува да се реализира преку соработката со локалната самоуправа, соработката со други градинки, соработка со основното училиште, соработката со родителите и учество во разни манифестации и случувања.
10.ПОДРАЧЈА НА ПРОМЕНИ, ПРИОРИТЕТИ И ЦЕЛИ

             Анализата на крајот на годината има своја функција да се споредат постигнатите резултати во работата со оние на почетокот кои се проектирани.


Тимот работеше на добро подготвени планови кои ни служеа како патоказ, што ја води Установата за деца до постигнување на целите.


Планираните задачи од областа на промена се реализираат со задоволителна динамика и во предвидената временска рамка.

11.РЕАЛИЗАЦИЈА НА АКЦИСКИ ПЛАНОВИ И ПРОЕКТИ


Реализирани проекти
          Оваа воспитна  година со дечињата се реализираа голем број на активности од повеќе проекти и тоа:


  -Проекти на Е twinning платформата со интернационален карактер: „Fun math everywhere“, “Discovering STEM In Nature” Erasmus+, „Math in my nature“, „Fun math everywhere“ „STEM the way to happiness“, Artists of the future.
 Сите проекти се успешно завршени и се наградени со Ознака за Квалитет (eTwinning Quality Label), eTwinning school- еТвиннинг градинка, од Националната агенција за европски образовни програми и мобилност.

           -Проект:„Колегијална поддршка“, со  цел размена на искуства и унапредување на воспитниот кадар, со вештини и знаења за поттикнување на социоемоционалниот развој кај децата. Во продолжение на овој проект се реализираше проектот „Размислувај еднакво“, за кој добивме сликовници и работен материјал за организирање на активностите, кои ги имплементиравме во програмата. За реализираните активности секој месец секоја група  подготвуваше извештај и истиот беше доставен до Министерството за Труд и социјална политика и на крајот од мај месец е доставен извештај до Бирото за развој на образование.

Реализирани проектни активности:

„Мултикултурализам“                                                    

„Екологија“

„Емоции и среќни деца“ 

Во оваа воспитна година имавме продуктивна работа на проект од Ерасмус+ и работни состаноци во Литванија, Турција и Естонија.

     
Преку навремено планирани активности со децата беше одбележана  и Светската недела на детето.   Во текот на еден ден со децата се реализираше згрижувачка и воспитно-образовна дејност врз сите аспекти на развој, нега и исхрана преку следниве активности: прием, исхрана, воспитно-образовни активности, слободни игри, прошетки, спиење, попладневни-активности и сл.

Преку текот на целата година остварувавме соработка со Центарот за социјална работа и помогнавме на децата со посебни потреби со неколку донации, а најважно што ги учиме децата на хуманост и солидарност уште од најмала возраст.
11.1  Вклученост на семејствата во градинката

      Соработка со родителите и нивните оспособувања за поуспешно извршување на нивната функција, како воспитувачи на своите деца најде приоритет во нашата градинка и како нивно стручно усовршување од страна на нашите кадри во детската градинка.

      Соработката родител-воспитувач се остваруваше преку индивидуалните разговори, секојдневен контакт на родителите со стручниот тим, родителски состаноци, приредби, разни јавни прослави, хуманитарни работилници и сл.

      Одржани се неколку родителски состаноци:

На почетокот на воспитната година едукативно предавање од психологот (стручен разговор презентирање на програмата за работа и потребен прибор за тековната година)

Во Април едукативно предавање за соработката со родителите одржано од директорката Васка Симовска

Во Мај месец имавме родителска со родителите од сите групи.

       За успешна соработка и поддршка од страна на родителите, потврда се и одржаните средби на советот на родители во кои што активно учество зедоа презентирајќи ги своите идеи и размислувања.

Соработката со родителите продолжува и со вклучување на родители во воспитно образовните активности со децата на одредени теми според планирањето а во контекст на нивните професии.


 Од друга страна, пак сметаме дека педагошкото-образование на родителите преставува една од задачите на предучилишната установа, чие остварување бара нови форми, нов пристап. Формиран е совет на родители како форма на соработка помеѓу градинката и родителите. Се одржуваат состаноци според потребите:

-За избор на списанија

-За избор на осигурителна компанија за децата

- За сликање на децата

-За предлози во Годишната програма и сл.


Ги поканувавме на нашите работилници, нашите престави и јавни манифестации. Особено беа задоволни од одржаните приредби во текот на годината.
12.СОЦИЈАЛНА ДЕЈНОСТ


Општинската јавна установа, детска градинка „ 7 Септември “ -Пехчево премина во втората фаза на  децентрализација во ингеренција на Општина Пехчево.  Но бидејќи општината е од рурален карактер се уште е потребна соработка со МТСП. Социјалниот статус на децата е различен, поголем е бројот на децата со низок социјален стандард.

     
Имаме голема соработка со Центарот за социјални работи во Берово, а  соработуваме и со вработените во подрачната единица на Центарот за социјални работи во Пехчево која и понатаму продолжува.

     
Детската градинка од септември  2007 година, вклучена во проектот на владата на Р.С.М „ Народна кујна “ за граѓаните корисници на социјална помош од Општина Пехчево, од 2018 носиме Народна кујна и во село Црник.

Во село Црник од 2011год. се спроведува Проектот „Добар почеток “ во детската градинка кои продолжува дa се реализира преку проектот  „Инклузија на деца Роми “   за кои партиципација вложува Општината и Детската Градинка. За оваа година опфатени се 5 деца а во централната 5 деца вкупно 10 деца тоа се во социјален ризик.

13. СТРУЧНО УСОВРШУВАЊЕ НА КАДАРОТ


Денешното време е време на глобални промени во општеството и промени во секој аспект во живеењето. Во воспитно образовните институции стручните служби ја имаат улогата да им помогнат на воспитувачите во подобрување на своите изведби во насока на унапредување и подобрување на квалитетот во работата.


Изработивме план за стручно усовршување на стручниот кадар.


За таа цел се користи педагошко-инструктивно лидерство: 

- стручна помош (при планирање и реализирање на наставните содржини, користење на нагледни средства и при воспоставување соработка со родителите),

- лична подршка (засилување на самодовербата и информирање, насочување кон потребните форми за професионално усовршување).

- индивидуален предизвик (потикнување на самомотивација кај воспитувачите и укажување на можностите што им стојат на располагање, превземање на иновативни активности и задачи и евентуално преточување во проекти и проектни задачи). 

  
-  Во текот на целата година беа користени повеќе форми на стручна усовршување за згрижувачкиот и воспитно-образовниот кадар.  Во градинката беа обезбедени стручни списанија и весници како што се: Ѕвезда и Смешка. Како секоја година и оваа е набавена стручна литература и литература за деца со што се збогатени фондот на библиотеката. Потребите за постојана едукација и настојувањето за што поуспешна реализација на програмските задачи за воспитно-образовната работа, ја зголемува потребата од стручно усовршување. Тоа во нашата установа е планирано со годишната програма во зависност од работните обврски и задачи што се исполнуваат. Изработивме план за стручно усовршување на згрижувачкиот кадар, досега се изработуваа за административните службеници.

Секако за ова формиравме координативно тело за справување со човечки ресурси од воспитувач, негувател, административен работник и директорот за што претходно беа спроведени обуки.
    
Во процесот на работата, вработените континуирано ги надградуваат своите знаења и искуства преку:

Следење на стручна литература;

Презентација од директорката Васка Симовска за работа на еТвиннинг платформата работа на проекти (насоки, препораки и идеи);

Десеминација на сите обуки од претставници од градинката;

Формални и неформални средби со други стручни лица и размена на искуства;

Полагање испит за лиценца според својот профил на работа заради проверка на стручните знаења и способности на лицата кои работат со деца;

Продолжување на лиценците – стекнување на потребни часови според работното место.

 Во установата стручното усовршување се одвиваше преку:

Активно учество во работата на стручните тела и активи на ниво на објекти;

Непосредно инструктивна и соодветна работа на директорот, стручните работници и соработници;

Анализа за примена на различните новини и резултат од работата со децата;

Индивидуални и консултативни разговори од страна на педагошките советници на Бирото за развој на образованието и давање насоки за унапредувањето на воспитно-образовната работа;

Размена на искуствата со одржување на семинари и работилници од страна на организации вон и во установата;


     Во текот на годината се реализираа и интерни обуки во установата, но имаше посетеност од страна на вработените и на голем број обуки со интересни теми. Дел од воспитниот кадар и негувателите посетуваа обуки во повеќе градови во државава. Административните службеници посетуваа стручни обуки за јавни набавки и сметководство, завршни сметки исто и архивско работење. 

14.ИЗВЕШТАЈ ЗА РЕАЛИЗАЦИЈА НА ПРОГРАМАТА НА ДИРЕКТОРОТ

    
  Извештајот на програмата на директорот е  приказ на  активностите во градинката. Секојдневните потреби, проблеми и интереси како на децата и родителите, така и на вработените ги согледуваше и ги решаваше со соодветни решенија на задоволство на сите.
       
Во текот на работењето преку целата година директорот имаше своја програма за работа и испланирано ја реализираше со определена динамика и континуитет.
     
Директорот како индивидуален работодавен орган, на детската градинка, својата работа во текот на изминатата година ја засноваше согласно законските одредби како и нормативните акти на градинката, а во непосредна соработка со Министерството за труд и социјала на Република Северна Македонија, и со други стручни институции, воспитно - образовни асоцијации, стручни лица кои повремено и по укажана потреба беа консултирани.

 Организираните и реализираните активности на професионален план и преку јавни настапи беа основа за остварување на целите од Развојниот план на градинката.

     
Во својата работа директорот беше главен организатор и координатор на целокупната работа во детската градинка. 
Задачите и проблемите кои беа главни задолженија и во оваа воспитна година, се следниве:

Навремено поготвување на Годишната програма за работата на градинката и сите придружни планови на стручните работници и соработници како и утврдување, проекции за развојот и работата на истата;

Организирање на работата согласно со програмските задачи, анализирање на сеопштите услови за нормално остварување на целокупната дејност во градинката;

Беа вршени посети на воспитните групи во сите видови активности за што беше водена посебна евиденција (за секој воспитувач посебно) со записници.

Отценување на стручниот кадар, според формуларите од законот за детска заштита, за што водиме евиденција за целиот воспитно-згрижувачки кадар;

Беше координирана и насочувана воспитно-образовната и згрижувачката дејност, вршена од страна на воспитувачките и негователките и останатиот персонал во градинката;

Се остваруваа задолжителни разговори, консултации, советувања со персоналот за работа, со цел да се подобрат сите недостатоци, да се даде важност за унапредување на дејноста, нејзино иницирање и подигање на воспитно-образовната и згрижувачка свест кај сите вработени;

Се води грижа за обезбедување на детската градинка со најнеопходна стручна литература и обезбедување на оптимални услови за нејзино правилно користење од страна на кадарот исто така набавка на нагледни средства согласно современите методи и техники на работа;

 Активно учествуваше во изработката на предлог финансовиот план за работа (Буџет за 2022/2023г.) со давање на конкретни и издржани предлози во која насока да се инвестират и насочуваат расположливите средства на установата;

 Перманентно водеше сметка и вложуваше голема енергија и напор за оддржување на една добра, позитивна, спокојна и сигурна атмосфера за работа, без при тоа истата да биде нарушена од било какви надворешни влијанија или проблеми. Секогаш во постигнувањето на ова цел се раководеше од мислата дека вработените кои работат со и околу децата секогаш треба да бидат спокојни, стабилни и невознемирени, а директорот беше бариерата која успешно успеваше тоа да го постигне.

Изготвување на анализи, извештаи, информации и други податоци во врска со реализирањето на програмата за воспитно-образовната дејност во предучилишното воспитание и образование;

Вршење увид врз финансиското, материјалното и административното работење;

Учество во подготовката на листата на јадење према нормативите предвидени од заводот на  домаќинство на Република Северна Македонија;

Присуствуваше на сите седници на управниот одбор, ги  информираше за сите важни состојби  и  промени на целокупната работа, бараше целосна подршка  и вистинска соработка, нивото беше постигната и остварени беа врвни резултати;

Ангажираноста на директорот беше целосна и за дисциплината и одговорноста на вработените за поуспешно извршување на работните задачи;

Соработка со родителите се одвиваше преку родителски средби и преку членовите од советот на родители кои беа информирани, ангажирани, а за доста прашања и сами одлучуваат, пр. за месечните списанија, за досијеа, за учебници и за други помошни материјали за децата; 

Во текот на годината во секое време овоможуваше прием на родители кои од најразлични причини имаат потреба од разговор и консултација и при тоа во целост разговорите завршуваа со коректна решенија, убаво упатени и разменети совети и сл. 
Организираше соработка со други јавни установи

Бараше донатори за градинката со што добивме неколку донации;

Организираше соработка со Министерството за труд и социјална политика на Република Северна Македонија, Бирото за развој на образованието на Република Северна Македонија;

Учество на повеќе семинари и конференции поврзани со предучилишното-образование.

Финансовата и тековна политика на установата и нејзините материјални трошоци таа ги прикажува во почетокот и крајот на годината во зависност од потребата;

Материјалните трошоци на крајот на годината со  завршна сметка.
Извештај за реализација на годишната програма на музичкиот педагог за воспитната 2022/2023 година

Годишната програма за работа на стручниот соработник – музички педагог во предучилишната установа е во корелација со програмата за ран детски развој, изготвена од Министерството за труд и социјална политика. Во текот на оваа воспитна година музичките активности беа интегрирани низ сите домени на развој, адаптирани според степенот на музичкиот развој кај децата, при што тие активности соодвествуваа на годишното, тематското и дневното планирање на активностите на воспитувачките.  

Деца на возраст 2-3 години 

- Репродукција на песни по слух во едноделна форма, во тонски обем од e1-a1;
- Слушање музика - Детски песни
- Изведување на едноставни ритмички движења со делови од телото, според кратки музички содржини (детски песни, маршова музика, инструментална игровна музика);

- Свирење на тропалка (изразување на ритам)

Постигнати цели:

Развивање на интерес и љубов кон музиката, пеењето и играњето (домен – Когнитивен развој и стекнување на општи знаења)

Активно вклучување во пеење (домен – Развој на пристап кон учење)

Детето умее да изведува едноставни ритмички движења со делови од телото според кратки музички содржини: детски песни по избор, маршова музика, инструментална игровна музика (домен – Физичко здравје и моторен развој);

Детето може да изразува едноставен ритам на тропалка на учени песни по слух (Домен – Развој на пристап кон учење).

Деца на возраст од 3-4 години

- Репродукција на песни по слух во едноделна форма, во тонски обем од e1 (d1)-a1;
- Слушање музика: Детски песни како и кратки фрагменти од класична музика;

- Изведување на едноставни ритмички движења со делови од телото според кратки музички содржини (детски песни, маршова музика, инструментална игровна музика);

- Музички игри за разликување на динамички контрасти (тивко и силно).

- Свирење на тропалка (изразување на ритам)

Постигнати цели

Детето може да репродуцира учени песни по слух (домени: Развој на пристап кон учење; Когнитивен развој и стекнување на општи знаења);

Детето умее да изведува едноставни ритмички движења со делови од телото според кратки музички содржини: детски песни по избор, маршова музика, инструментална игровна музика (домен – Физичко здравје и моторен развој);

Детето активно слуша и ја доживува музиката (домен – Социоемоционален развој)

Детето умее да разликува динамика - силно-тивко (домен – Физичко здравје и моторен развој, субдомен – Сензомоторен развој);

Детето може да изразува едноставен ритам на тропалка на учени песни по слух (Домен – Развој на пристап кон учење).

Деца на возраст од 4-5 години

- Репродукција на песни по слух во дводелна форма, во тонски обем од d1-a1 (h1);

- Слушање музика: Детски песни, фрагменти од класична музика;

- Изведување на едноставни ритмички движења со делови од телото според кратки музички содржини (детски песни, маршова музика, фрагменти од класична музика, инструментална игровна музика);

- Музичко-ритмички игри за разликување на динамички контрасти (тивко и силно) и темпо (бавно-брзо);

- Изразување на ритам на учени песни по слух со детски музички инструмент – чинели.

Постигнати цели

-Детето може да репродуцира учени песни по слух (домени: Развој на пристап кон учење; Когнитивен развој и стекнување на општи знаења);

Детето умее да изведува едноставни ритмички движења со делови од телото според кратки музички содржини: детски песни по избор, маршова музика, инструментална игровна музика, фрагменти од класична музика (домен – Физичко здравје и моторен развој);

Детето активно слуша и ја доживува музиката (домен – Социоемоционален развој)

Детето умее да разликува динамика - силно-тивко и темпо -  бавно-брзо (домен – Физичко здравје и моторен развој, субдомен – Сензомоторен развој);

Детето може да изразува едноставен ритам на детски музички инструмент – чинели, на учени песни по слух (домен – Развој на пристап кон учење).

Деца на возраст од 5-6 години

- Репродукција на песни по слух во дводелна форма со посложена мелодиско-ритмичка структура, во тонски обем од d1-h1 (c2);

- Слушање музика: Фрагменти од класична музика;

- Изведување на ритмички движења со делови од телото според кратки музички содржини (детски песни, маршова музика, фрагменти од класична музика, инструментална игровна музика);

- Музичко-ритмички игри за разликување на динамички контрасти (тивко и силно) и темпо (бавно-умерено-брзо);

-Творечки активности (детето со пеење го кажува своето име, измислува мелодиски мотив со пеење, или ритмички мотив, преку плескање со раце;

- Запознавање со основните нотни вредности во музиката (цела, половина и четвртина нота);

   - Изразување на ритам на учени песни по слух со детски музички инструмент – чинели.

Постигнати цели

Детето може да репродуцира учени песни по слух (домени – Развој на пристап кон учење; Когнитивен развој и стекнување на општи знаења);

Детето умее да изведува ритмички движења со делови од телото според кратки музички содржини: детски песни по избор, маршова музика, инструментална игровна музика, фрагменти од класична музика (домен – Физичко здравје и моторен развој);

Детето активно слуша и ја доживува музиката (домен – Социоемоционален развој);

Детето умее да разликува динамика - силно-тивко и темпо -  бавно-умерено-брзо (домен – Физичко здравје и моторен развој, субдомен – Сензомоторен развој);

Детето умее да ги разликува и пишува основните нотни вредности во музиката: цела, половина и четвртина нота (домен – Развој на јазик, описменување и комуникација);

Детето покажува способност за творечко изразување (домени: Когнитивен развој и стекнување на општи знаења; Социоемоционален развој);

Детето може да изразува едноставен ритам на детски музички инструмент – чинели, на учени песни по слух (домен – Развој на пристап кон учење).

***Според овој извештај на реализирани музички активности по воспитни групи, можам да констатирам дека годишната програма за работа беше реализирана во целост, со некои мали модификации во дневното планирање, кои мораа да бидат извршени, поради адаптирање на одредена музичка активност со останатите дневни активности на воспитувачката.***

                  Извештај од психологот во воспитно-образовната работа                                                 


2022/23год.
Во оваа Воспитно-образовна година во нашата установа беа запишани вкупно  120 деца од  кои 59 машки и 61 женски дечиња. Според националноста имаме 93 дечиња од македонска националност, 19 од ромска и 8 од турска националност. 

Идни прволачиња имаме вкупно 17 од кои 9 девојчиња и 8 момчиња, за кои после сите опсервации, тестирања и консултации е констатирано дека ги исполнуваат  условите за понатамошно школување.

   
  Адаптацијата кај децата беше индивидуална, кај сите различна, имаше деца со лесна, средна а и со тешка адаптација. Во процесот на адаптација бевме вклучени сите даватели на услуги, а за таа цел на почетокот на ВО година беше спроведено и едукативно предавање за родители, во вид на видео презентација:

 
 Наслов- Градинката мојот втор дом

Теми - Значењето на градинката за развојот на децата

           - Адаптација во градинка

Цели -  Важноста и придобивките од одењето  на градинка

          - Предлози и насоки за полесно адаптирање и реадаптирање во градинка

Целна група- Родителите на сите деца од сите Возрасни групи

             Подготвил и реализирал- Благица Кажлевска,психолог


             Дата на реализација- 20.09.2022год

  На едукативното предавање беа присутни значително голем број на родители.

  Поради се поголемата и се  почеста употреба не ел.медиуми уште од најмала возраст, нивниот пристап до странски цртани филмови, странски видеа, песнички и игри, кај децата се забележуваат големи отстапувања во правилниот говор, голем дел од нив користат одредени странски изрази , неправилно изговараат зборови и букви и се повеќе има деца кои имаат потреба од работа со логопед. Има родители кои сами го детектираат проблемот или по наша препорака  се ангажираат да го отстранат, посетуваат логопед,  но има и такви кои не прифаќаат и не сакаат да соработуваат.
. Најмногу проблеми во говорот се забележуват кај повеќето деца во с.Црник, каде децата живеат во мултиетничка средина , дури и на 4 и 5год. возраст не зборуваат правилно, ниту имаат доволен фонд на зборови за таа возраст, мешаат македонски и ромски или македонски и турски, така да некои од нив поради неправилниот говор, ниту  нивните родители  не можат да  разбираат што сакаат да им кажат. Некои од нив веќе посетуваат логопед.
 Во с. Црник имаме две дечиња со поголеми пречки во психичкиот развој, од кои  едното  треба де е идно прваче, но стручниот тим на Службата за ментално здравје на деца и младинци, каде што бил на проверка констатирале дека  детето не поседува физичка, интелектуална, емоционална и социјална зрелост за да го започне школувањето оваа учебна година, со препорака во учебната 2023/2024година да се одложи образовниот процес, да посетува градинка и да продолжи со дефектолошки и логопедски третман.

  Во поглед на психичкиот развој во Пехчево има 3 дечиња со пречки во развојот, од кои 2 се со поголема попреченост а 1  е со полесна. Сите тие редовно посетуваат стручни лица, дефектолози, логопеди,  и се збележува одреден напредок, кај секое дете различно.

 Што се однесува до  физичкиот развој немаме проблеми, има  само мал број на деца со забавена моторика.  

 
Во Пехчево имаме едно дете со проблеми во однесувањето, на почетокот одбиваше да учествува во активностите, не сакаше ниту да седне на столче, трчаше низ занималната, се валаше по подот, пушташе крици, се смееше на глас и им го одземаше вниманието на другите деца, им пречеше и кога требаше да спијат.  На воспитувачката  и пречеше во реализирањето на активностите.  Имавме добра соработка со мајката,  сите заедно се ангажиравме и проблемот беше во одредена мера решен, барем што се однесува до седење на столче и учество во активностите. Не  толку често, но во последно време  пројавува девијантно, агресивно однесување, со физичко повредување на другарчињата.

 Имаме доста темпераментни деца, но нивниот темперамент може да се држи под контрола, така да тие не се проблем ниту за децата ниту за учителките. 


  Соработката  на  давателите на услуги со родителите на децата беше континуирана, во текот на целата година, индивидуална и групна во зависност од потребите. Беа организирани две едукативни предавања за родителите со видео презентации, родителски средби, работилница, приредба во која учесници беа децата, со присуство на родителите. Секојдневно родителите од страна на учителките беа информирани за напредокот на нивните деца, и за проблеми доколку ги има во дисциплинирањето или однесувањето. Преку одредена платформа, во затвотени групи, за секоја група посебно, преку ел. медиуми, родителите тековно беа информирани за темите и содржините што  ги работат секојдневно.

 
  Според Развојниот план на ОЈУДГ“7Септември”-Пехчево,во областа Програми и планови и дадената развојна цел: Подобрување на тимската работа и соработката во градинката, планирано е да се работи на подобрување на комуникациските вештини на давателите на услуги. За таа цел, за да се обезбеди функционална работа на градинката спроведовме истражување преку инструмент - Анкетен прашалник за да ја согледаме фактичката состојба во делот на комуникациските вештини на давателите на услуги. Истражувањето беше спроведено во октомври 2022год. во него беа опфатени сите даватели на услуги. Од анализата на резултатите дојдовме до заклучок дека имаме мал недостаток во делот на интерперсоналните односи.  За таа цел на 25.04.2023год. реализиравме едукативно предавање на тема “Комуникација”. Во предавањето беа опфатени следниве подтеми - Видови на комуникација, Проблеми и грешки при кокуникацијата, Асертивен начин на комуникација, Интерперсонална комуникација,итн... Предавањето во вид на видеопрезентација го подготви и го реализира психологот,Благица Кажлевска. На предавањето беа присутни сите даватели на услуги. Резултатите и ефектот од предавањето ќе ги провериме после извесен период.

19. МАТЕРИЈАЛНА  ПОЛИТИКА  И  ФИНАНСОВО   ОДРЖУВАЊЕ

Детални информации за финансовото водење на институцијата со помош на соодветни  методологии при приказите со податоци.

Во установата фунционираат четири жиро сметки:

Буџетска преку која се исплаќаат платите 

Сметка за наменски дотации 903 преку која покрај платите служи и за исплата на други тековни трошоци;

Сметка 787 за самофинансирачки активности;

Донаторска сметка 785/12(Проект инклузија на деца Роми)

Донаторска сметка 785/46 (Проект Discovering STEM in Natyre)
Евидентирањето на приходите и расходите за трите сметки се Врши согласно прописите, за буџети и буџетски корисници (Закон за сметковоство за буџети и буџетски корисници, правилник за сметковоство за буџети и буџетски корисници, правилник за сметковоствен план за буџети и буџетски корисници, Закон за буџет, Колективниот договор за детска заштита и др.)

Набавките и издавањето на продукти во кујната се врши по пат на материјално книговоство  и преку јавни набавки, а финансиското работење е по пат на изработка на табели и квартални планови.

По пат на изработка на табели се врши и споредба на финансиските средства по години, споредување на трошоците од година во година, споредување на другите финансиски параметри, како на пр. Висина на цената на оброк по дете, висина на инвестициите по години и.т.н.

Од буџетот со блок дотација и од родителите преку партиципација обезбедивме средства за:

Бруто плати во целосен износ за сите вработени;

Пелети за затоплување на објектите;

Тврдо гориво за затоплување (дрва);

Гориво за возилата(бензин95 и нафта);

Телефон, електрична енергија;
Комунални услуги ( вода)

Финансии за привремени вработувања;
Набавка на реквизити и опрема за во дворот.

 Потребни дидактички материјали, играчки за сите  деца;
Целосно покривање на трошоците за исхрана на децата;

Комунални услуги (струја, вода и телефон);

Средства и материјали за одржување на хигиената во објектите и нивна дезинфекција и дезинсекција;

Тековно одржување на објектите и опремата;

Од Сметка 787 за самофинансирачка беа реализирани следните работи:

            -Набавено е професионална машина за перење на алишта; 

            -Набавена е професионална правосмукалка за чистење;

-Набавени се крпи за бришење раце на децата. 

-Набавени се нови постелини за децата
-Набавени се STEM нагледни средства и bee boo робот 
-Набавени се цвеќиња за дворот на градинката;

-Набавен е Филтер за прочистување на водата;

-Набавено е проточен бојлер за во групата во Чифлик

- Обелени се просториите во с.Чифлик со поликолор

-Набавено е аспиратор за кујната во Црник

-Направени се систематски и санитарен преглед на сите вработени

-Добивме Ознаки за квалитет за реализирани проекти преку ETwinning платформата;

Потпишан е договор со Институт за истражување и анализа на политики „Ромалитико“-Скопје, Општина Пехчево и Градинката за реконструкција на просториите и дренажа на објектот во с.Црник,  во тек се набавките на мебел(креветчиња, плакар) и реквизити за во дворот. 

Со почит                                                    ОЈУДГ „ 7 Септември “ - Пехчево

                                         Директор

                                               ____________________

                                                 / Васка Симовска /

